
ABSTRAK 

 

Kajian ini bertujuan untuk mengkaji  pengamalan ciri-ciri kepimpinan Rasulullah dalam 

kalangan guru-guru besar  sekolah-sekolah kebangsaan di Daerah Pontian dari sudut 

pandangan guru-guru Pendidikan Islam dan j-QAF. Kajian ini  juga bertujuan untuk 

meneliti sama ada terdapatnya perbezaan antara pengamalan ciri-ciri  kepimpinan 

Rasulullah  dalam kalangan guru-guru besar berdasarkan jantina guru besar. Selain itu 

juga,  bertujuan untuk mengenalpasti   nilai yang kurang diamalkan oleh guru besar 

dalam pentadbiran di sekolah. Kajian ini dijalankan di 55 buah sekolah rendah dengan 

menjadikan seramai 120 oran guru pendidikan Islam dan j-Qaf sebagai responden. 

Instrumen yang digunakan dalam kajian ini ialah soalselidik yang dibina sendiri untuk 

kajian dan telah dianalisis menggunakan program S.P.S.S. for Windows..  Dapatan kajian 

menunjukkan bahawa guru-guru mengakui sebahagian besar ciri-ciri kepimpinan 

Rasulullah  yang dikemukakan iaitu 13 amalan kepimpinan Rasulullah yang telah oleh 

guru besar-guru besar di sekolah kebangsaan yang menjadi lokasi kajian. Dapatan 

membuktikan bahawa dalam mentadbir dan memajukan sekolah pihak guru besar 

sentiasa merujuk kepada  ajaran Rasulullah dalam memimpin sekolah ke arah 

keberkesanan. 

ABSTRACT 

 This research  to  is try to investigate  prophet’s leadership attributes in all headmasters in 

primary national school in Pontian District from Islamic Education and j-QAF teachers’ point of 

view. The research is also to identify  the attributes that are less practised by the headmasters  in 

schools organization. This research was done in 55 primary national school with 120 Islamic 

Education and j-QAF teachers as the respondents. Instrument that was used in this research was 

built using SPSS for  Windows programme. Results from the research showed that teacher 

admitted that 13 of our prophet’s leadership attributes have been instilled in all the headmasters 

leadership in schools. It showed that in managing and developing the schools, headmasters will 

always refer to our prophet’s teaching in directing the school to excellence. 

BAB 1 

 

PENGENALAN 

 

1.1 Pendahuluan 

Sekolah merupakan satu wadah untuk menuntut ilmu pengetahuan secara formal. 

Ia bukan sahaja berperanan sebagai tempat untuk menimba sebanyak mungkin ilmu 

pengatahuan, malah ianya juga merupakan tempat mendidik murid agar mempunyai 

keseimbangan dari segi perkembangan jasmani, emosi, rohani dan intelek bagi 

menyediakan diri bagi menghadapi alam kedewasaan. Peranan sekolah sebagai wadah 

pendidikan ini seharusnya mempunyai hala yang jelas ke arah memperkembangkan 

potensi  murid semaksima yang mungkin.  (Hussein Mahmood, 1997)  

Sebagaimana yang telah termaktub di dalam Falsafah Pendidikan Kebangsaan  

iaitu  “Pendidikan di Malaysia adalah suatu usaha berterusan ke arah lebih 

memperkembangkan potensi individu secara menyeluruh dan bersepadu umtuk 

melahirkan insan yang seimbang dan harmonis dari segi intelak, rohani, emosi dan 

jasmani berdasarkan kepercayaan dan kepatuhan kepada Tuhan. Usaha ini adalah 

bertujuan untuk melahirkan warganegara Malaysia yang berilmu pengetahuan, 

keterempilan, berakhlak mulia, bertanggungjawab dan berkeupayaan mencapai 

kesejahteraan diri serta memberikan sumbangan terhadap keharmonian dan 

kemakmuran keluarga masyarakat dan Negara”. 

Misi Kementerian Pelajaran Malaysia  adalah “ untuk membangunkan sistem 

pendidikan yang berkualiti bertaraf dunia bagi memperkembangkan potensi individu 

dan memenuhi asprasi negara dengan bermatlamat  untuk melahirkan bangsa Malaysia 

yang taat setia serta bersatu padu, melahirkan insan beriman, berakhlak mulia, berilmu, 

berketerampilan; menyediakan sumber tenaga manusia untuk keperluan kemajuan 

negara dan memberi peluang pendidikan kepada semua warganegara. 

Untuk mencapai matlamat tersebut, pemimpin  sekolah  iaitu guru besar atau 

pengetua sekolah berperanan merancang dan melaksanakan setiap aktiviti di sekolah 

dengan gaya kepimpinan dan kebijaksanaan masing-masing bagi mencapai wawasan 

tersebut.  Pemimpin yang baik bukanlah pemimpin yang ditakuti, tetapi pemimpin yang 

dihormati serta sentiasa memberi inspirasi kepada orang-orang di bawah pentadbirannya  

untuk terus bermotivasi dengan penuh dedikasi di dalam melaksanakan tugas seharian.  

Menurut Abdul Ghani Abdulllah, Abd. Rahman Abd Aziz, Mohammed Zohir Ahmad 

(2010), seorang pengetua atau guru besar  berfungsi sebagai pemimpin dari segi 

kedudukan mahupun mempunyai tingkah laku tertentu adalah ditentukan oleh hasil 

kombinasi interaksi tuntutan persekitaran pentadbiran  sekolah. Tiga keadaan yang 

membezakan persekitaran pentadbiran sekolah ciri sekolah sebagai institusi morel, 

kewujudan tenaga kerja yang tetap dan autonomi (persekitaran sosial sekolah) yang 

ditentukan oleh gesaan yang berterusan oleh pihak yang ada kepentingan. (Hussein 

Mahmood, 1993). 

Dalam memimpin sekolah pihak pengetua atau guru besar perlu memilih gaya  

kepimpinan yang tersendiri bagi memastikan organisasi sekolah yang dipimpinnya itu 

mencapai matlamat yang telah ditetapkan. Menurut Lokman (2011), faktor yang 

mempengaruhi pemilihan corak kepimpinan boleh diklasifikasikan kepada dua faktor 

utama iatu faktor dalaman pemimpin itu sendiri dan faktor luaran diri pemimpin. Faktor 

dalaman lebih merujuk kepada ciri demografi seperti jantina, umur dan latihan. 

Manakala faktor luaran ialah budaya organisasi yang dilihat mempengaruhi pemilihan 

stail kepimpinan. Dalam membincangkan konteks ini, kepimpinan  Nabi Muhammad 

S.A.W.  Rasulullah yang membawa syariat Islam dianggap  pengasas kepada 

pengamalan prinsip-prinsip dan ciri-ciri kepimpinan Islam itu sendiri. Menurut Hilmy 

Bakar Almascaty (1995), syariat adalah undang-undang Allah s.w.t. yang mengatur 

kehidupan umat manusia agar tercipta keamanan, kedamaian  dan keadilan  di muka 

bumi ini,  ia meliputi aspek hubungan manusia dengan Allah s.w.t. manusia dengan 

manusia dan manusia dengan semua makhluk. 



3 
 

 
 

         Rasulullah adalah seorang pemimpin yang disanjung tinggi oleh pengikutnya dan 

pemimpin yang disegani oleh musuhnya. Di antara perkara-perkara  penting yang 

menyebabkan baginda menjadi pemimpin yang unggul ialah: a) Sebelum memimpin 

orang lain Nabi Muhammad sentiasa mengawal dan memimpin dirinya sendiri terlebih 

dahulu;  b) Baginda sentiasa menjaga tutur katanya sehingga baginda tidak berbicara 

melainkan   kata-kata yang benar, indah dan bermakna; c) Baginda menjaga mata 

daripada  melihat perkara yang boleh merosakkan hatinya; d) Baginda juga berjaya 

memimpin nafsu keinginan dan memimpin keluarganya dengan cara yang terbaik 

sehingga baginda mampu memimpin umat dengan cara yang terbaik dan cemerlang. 

 

                  Nabi Muhamad S.A.W telah memperlihatkan kepimpinannya tidak hanya 

menyuruh dan melarang tetapi baginda berjaya meminpin dengan contoh dan teladan 

yang terbaik. Sebagai pemimpin baginda sentiasa melakukan tugasnya terlebih dahulu 

sebelum memerintahkan individu lain melakukannya. Contoh dan teladan ini penting 

kerana setiap kata-kata pemimpin perlu selari dengan apa yang dilakukanya. Dalam  

Surah As- saf ayat 3 Allah telah menyatakan yang maksudnya : 

 “ Amat besarlah kebencian di sisi Allah apabila kamu mengatakan apa yang tidak 

kamu lakukan” 

                Berdasarkan kepada ajaran  Rasulullah memimpin tidak hanya menggunakan 

akal dan fizikalnya tetapi memimpin dengan hatinya. Rasulullah mencurahkan rasa 

cintanya kepada para sahabat sehingga setiap individu dapat merasakan cintanya dengan 

penuh kasih sayang, tutur kata dan tingkah lakunya yang menawan  menjadi rahmat ke 

sekelian alam. Dalam memimpin masyarakat Rasulullah sentiasa bermesyuarat dengan 

sahabat-sahabatnya dalam meancang atau melaksanakan sesuatu perkara, sebagaimana 

yang telah diperintahkan oleh Allah S.W. T. dalam suarah Ali Imran ayat 159 : 

“ Dan bermasyuaratlah dengan mereka “. 

Ketika mempengerusikan mesyuarat, Rasulullah sentiasa menghargai pendapat yang 

baik dan menerimanya sekiranya ia membawa kebaikan kepada semua. Rasulullah juga 

sentiasa bersikap berlemah lembut, pemaaf dan sentiasa memohon keampunan kepada 

Allah S.W.T. Rasululllah bersabda yang diriwayatkan oleh Bukhari dan Muslim yang 

bermaksud :   

“ Kamu adalah pemimpin, maka kamu akan diminta bertanggungjawab di atas 

kepimpinannya.  Begitu juga suami adalah pemimpin keluarga, maka mereka akan 

diminta supaya bertanggungjawab atas kepimpinanNya. Isteri juga adalah 

pemimpin (rumahtangga suaminya) maka akan diminta menjalankan 

tanggungjawabnya. Pelayan juga adalah pemimpin (atas harta tuannya) maka akan 

diminta supaya bertanggungjawab terhadap pengurusannya. Oleh itu kamu adalah 

pemimpin maka kamu akan  diminta supaya bertanggungjawab di atas pimpinan 

kamu”.    

Pemimpin yang bersifat adil adalah sifat yang  mesti ada kepada sesaorang 

pemimpin. Ia merangkumi semua peringkat kepimpinan sama ada di peringkat keluarga, 

perkumpulan atau satu organisasi yang besar. Islam mengajak manusia menepati 

keadilan dalam segenap aspek kepimpinan yang diwakili olehnya. Oleh itu pemimpin 

yang adil tempatnya kelak adalah di bawah naungan ‘Arash” yang mulia. Kepimpinan  

daripada kacamata Islam  merujuk kepada keperibadian dan segenap aspek  tindakan 

yang dimiliki oleh Rasulullah s.a.w.  Ciri-ciri kepimpinan Rasulullah  yang baik  dan 

perlu di contohi oleh sesaorang pemimpin diantaranya  ialah : a) Berilmu 

Pengetahuan.  Orang yang berilmu akan ditingkatkan darjat dan tarafnya. Demikian 

menurut Al Quran, pemimpin dalam sebuah orgenisasi semestinya mempunyai ilmu 

pengetahuan yang lebih terutama aspek-aspek teknikal dan juga pengurusan yang lebih 

terutamanya aspek-aspek  teknikal dan juga pengurusan dalam orgenisasi. b) Teras 

Aqidah yang kukuh; Seorang pemimpin yang beriman dan mempunyai asas akidah 

yang kukuh akan berjaya dalam kepimpinannya kerana setiap tindakannya adalah 

bersandarkan kepada ajaran Islam. Bertindak dengan yakin dan beretika dalam 

mencorakkan kepimpinan berlandaskan prosedur kerja yang sebenar. 

c)   Amanah. Sifat amanah adalah sifat yang dimiliki oleh Rasulullah S.A.W.  Sudah 

semestinya  pemimpin mewarisi sifat tersebut untuk memastikan pekerjaan yang 

dilakukan dengan bersungguh-sungguh dan menjauhi daripada  perbuatan pecah 

amanah, pemalsuan dan juga rasuah, yang boleh meruntuhkan orgenisasi yang dipimpin. 

d)    Benar dalam perkataan dan tindakan. Sesaorang pemimpin perlu melaksanakan 

apa yang diucapkan dan bertindak berdasarkan fakta yang benar agar tidak 

menimbulkan kecelaruan  dalam orgenisasi yang dipimpin atau dipertikaikan 

kredibilitinya. e)  Bijak dalam menangani masalah.  Sesaorang pemimpin seharusnya 

dapat menangani sesuatu permasalahan itu dengan  bijaksana dan berhemah, di samping 

mempunyai ketokohan yang boleh menyakinkan anak buahnya dalam melaksanakan 

sesuatu  tindakan dengan berkesan dan sempurna. f)  Keadilan yang meliputi segenap 

aspek yang dipimpin. Pemimpin sesebuah orgenisasi wajib mempunyai sefat keadilan 

dalam setiap aspek kepimpinannya kepada orang bawahannya dan juga orang yang 

berurusan dengannya agar setiap mereka itu terhindar dari sifat tidak puas hati atau 

memberontak disebabkan  perkara tersebut. 

 g) Bersifat Rohim. Sabda Rasulullah s.a.w : Perumpamaan baginda dengan umatnya 

ialah seperti orang yang menghalau kupu-kupu dan belalang yang berkerumun di 

sekeliling api. Baginda menarik umatnya dari belakang agar mereka tidak jatuh ke 

dalam api tetapi mereka selalu berlepas tangan dari baginda. Sabdanya lagi  “Sebaik-

baik pemimpin ialah yang kamu mencintai dan  mencintaimu, dan kamu mendoakan dan 

dia mendoakanmu, dan sejahat-jahat pemimpin ialah yang kamu benci dan yang 

membenci kamu….”   h) Sentiasa menyampaikan perkara-perkara yang baik dan 

pesan dengan perkara-perkara yang benar. Pesanan Rasulullah s.a.w.  “ 

Sampaikanlah dariku walaupun satu ayat. Sebagai seorang pemimpin sudah sewajarnya 

mengingatkan anak buahnya dengan nasihat yang baik selaras dengan ajaran Rasulullah,  

khususnya dalam melaksanakan amal maaruf dan dalam mencegah kemungkaran. i) 

Seorang Lelaki. Pemimpin lelaki mempunyai beberapa kelebihan berbanding wanita 

dari segi kepimpinan. Pandangan yang jauh dan bermakna,  lebih utama dari 

mengutamakan perkara yang dekat dan remeh,  dari soal –soal kepimpinan. Kaum 

wanita adalah penting dari segi mengukuhkan orgenisasi dan perkara-perkara yang perlu 

di halusi untuk mencapai kesempurnaan  

1.2 Latar Belakang Masalah 

 

Dalam kajian ini menekankan sejauhmana guru-guru besar mengamalkan ciri-

ciri kepimpinan Rasulullah.  Ini adalah untuk memastikan bahawa  sekolah diurus 

sebaik mungkin dengan mengamalkan amalan-amalan mulia. Kepimpinan Rasululah 

sekiranya diamalkan akan dapat menjadi penawar kepada apa juga permasalahan dalam 

keluarga, sekolah, masyarakat dan negara. Sejak akhir-akhir ini juga,  kita sering 

dikejutkan dengan pelbagai sikap dan tingkahlaku pemimpin dalam sektor kerajaan dan 

juga dalam sektor swasta yang terlebat dalam kes-kes pecah amanah, kes 

penyelewengan, rasuah, salahguna kuasa, gangguan sexsual dan juga pelabagai lagi 

kesalahan yang lain. Tidak ketinggalan juga pemimpin di peringkat sekolah yang 

terlibat dalam gejala ini. Dalam Al Quran Allah melarang perbuatan rasuah atau salah 

guna kuasa sebagai mana yang disebut dalam surah al Baqarah ayat 188 yang 

bermaksud; 

 “ . dan janganlah kamu makan (atau mengambil) harta (orang-orang lain) di 

antara kamu dengan jalan Yang salah, dan jangan pula kamu menghulurkan harta 

kamu (rasuah) kepada hakim-hakim kerana hendak memakan (atau mengambil) 

sebahagian dari harta manusia Dengan (berbuat) dosa, padahal kamu mengetahui 

(salahnya).”  

Hadith Nabi juga menyatakan “ Rasulullah melaknat orang yang memberi 

rasuah, yang menerima dan yang menjadi pengantara” Hadith Riwayat Ahmad dan 

Hakim. 

Begitu juga dengan anak-anak murid dan pelajar-pelajar di sekolah yang telah 

terlibat dan terjebak dalam aktiviti gejala sosial, sperti merokok, menonton video lucah, 

mencuri motosikal, ponting sekolah, berzina, mengandung  dan melahirkan anak liar 

nikah dan sebagainya yang perlu ditangani segera. Mudah-mudahan dengan adanya 

pengamalan konsep dan pendekatan  ciri-ciri kepimpinan Rasulullah dan kepimpinan 

Islam di sekolah  para pentadbir di sekolah akan dapat mengamalkan dan  

mengaplikasikan dalam  pentadbiranya dan juga dalam kehidupan sehariannya.  

Kesan kepimpinan di sekolah iaitu guru besar  ini juga boleh dilihat dari hasil produk 

yang di keluarkan oleh sesebuah sekolah itu. Bagaimanakah murid-murid yang  dididik 

dan diajar dengan ajaran-ajaran Islam dan akhlak mulia dapat  keluar dari sekolah  

dengan mengamalkan  akhlak yang mulia dan terpuji serta mempunyai kelulusan 

akademik yang membolehkan mereka berdikari dalam menyediakan diri  dalam 

kehidupan dan juga di  alam pekerjaan.       

 
 
1.3 Pernyataan Masalah 

Kajian ini adalah untuk mengenal pasti tahap penagamalan kepimpinan 

Rasulullah dalam kalangan pemimpin khasnya guru besar di Daerah Pontian. Ia juga  

bertujuan untuk menganalisis atau meneliti  perbezaan persepsi berdasarkan demografi 

seperti jantina dan pengalaman mengajar guru. Di dalam membentuk peribadi dan 

akhlak yang mulia di kalangan para pemimpin di pejabat mahupun di sekolah dan juga 

keberkesanan pentadbiran sesaorang pemimpin itu  perlulah kita  memastikan bahawa 

setiap peraturan dalam perkhidmatan  dipatuhi dengan penuh rasa jujur dan bertanggung 

jawab. Di peringkat kerajaan pula pada 23 April 2004, Pardana Menteri Malaysia pada 

masa  itu  iaitu  YAB berhormat Dato Seri Abdullah Bin Haji Ahmad Badawi  telah 

melancarkan Pelan Intergriti Nasional (PIN) yang bermatlamat agar setiap penjawat 

awam mempunyai integeriti yang tinggi iaitu mempunyai himpunan kualiti unggul yang 

wujud di kalangan individu dan kualiti ini berteraskan kepada perinsip berpegang teguh 

kepada kejujuran  dan amalan bermoral tinggi. Di peringkat individu, integriti ini ialah 

keselarasan di antara apa yang dikatakan dengan apa yang dilakukan; keselarasan 

diantara tindakan dengan prinsip morel, etika dan undang-undang serta keselarasan 

diantara kepentingan diri dengan kepentingan umum dan apa yang dilakukan itu tepat 

dan bermutu. ( Mazilan Musa, Izal Arif Zahrudin, Suzanna Che Moin, 2005). 

Apa yang paling penting pemimpin di sekolah perlu merujuk dan mencontohi 

ajaran-ajaran yang dibawa oleh Rasulullah s.a.w  selaku pemimpin agung kepada 

seluruh umat manusia. Banyak ciri-ciri kepimpinan Rasulullah yang boleh dicontohi dan 

diikuti dalam mentadbir  sesebuah sekolah.  Kepimpinan yang berteraskan kepada 

ajaran tauhid bukan sahaja akan mendapat kejayaan di dunia tetapi juga mendapat 

keredaan di sisi Allah s.w.t.   Rasulullah  membawa contoh yang baik dan memabawa 

rahmat ke seklian alam sebagaiman Firman Allah sw.t. di dalam Al Quran ,Surah Al 

Anbiya: 107): 

Maksudnya:” Dan tidak aku utuskan engkau  wahai Muhammad melainkan  untuk 

membawa rahmat ke seluruh  alam “. 

Kementerian Pelajaran Malaysia sendiri telah mewajibkan matapelajaran  Pendidikan 

Islam di setiap peringkat perekolahan bagi memastikan murid-murid mendapat 

pendedahan awal pendidikan agama Islam seawal mungkin. kerana pelajar hari ini 

adalah pemimpin pada masa akan datang. 

 

1.4 Objektif Kajian 

Pada keseluruhannya objektif  kajian ini adalah untuk : 

1.4.1 Mengenal pasti kepimpinan Rasulullah yang  menjadi amalan  guru besar   di 

sekolah kebangsaan.  

 1.4.2 Mengenalpasti sama ada terdapatnya perbezaan antara pengamalan ciri-ciri  

kepimpinan Rasulullah  dalam kalangan guru-guru besar berdasarkan jantina dan 

pengalaman mengajar  guru besar. 

 

1.4.3 Mengenalpasti  nilai yang kurang diamalkan oleh guru besar dalam  

          pentadbiran di sekolah. 

1.4.4 Mengenal pasti hubungan antara amalan ciri-ciri kepimpinan dengan amalan 

          di rumah. 

 1.5 Persoalan Kajian 

Berdasarkan kepada objektif kajian yang di jalankan penyelidik mengharapkan ianya  

dapat menjawab beberapa persoalan berikut. 

             

             1.5.1  Apakah   amalan kepimpinan Rasulullah yang diamalkan oleh guru besar di  

                         Sekolah. 

             1.5.2  Apakah terdapatnya perbezaan antara pengamalan ciri-ciri kepimpinan  

                      Rasulullah di dalam kalangan guru besar dengan jentina. 

            

             1.5.3  Apakah nilai yang kurang diamalkan oleh guru besar dalam pentadbiran  

                       di sekolah. 

            1.5.4  Apakah terdapatnya hubungan yang signifikan antara pengamalan ciri-ciri  

                      kepimpinan Rasulullah di dalam kalangan guru-guru besar dengan amalan 

                      di rumah. 

                      

           

1.6   Kepentingan Kajian 

Penyelidik  merasakan kajian ini adalah penting bagi memastikan pihak pentadbir 

sekolah mempunyai karisma yang tinggi bagi mentadbir sekolah berpandukan kepada sunnah 

Rasulullah yang sebenar. Ini adalah  penting bagi memastikan bahawa sekolah sentiasa dalam 

kaedaan yang aman, terkawal mengamalkan amalan-amalan agama dengan  lebih mendalam, 

ikhlas, berbudi luhur dan saling hormat –menghormati antara satu sama lain. Ini bukan sahaja 

dapat mengesan pemimpin yang bermasalah tetapi ianya jua akan dapat membantu pentadbir 

sekolah bagi  menimba seberapa banyak mungkin latihan mancari maklumat berkenaan apa 

persoalan yang diutarakan. Penyelidikan dan kajian dapat membantu kita mencari kebenaran 

atau sesuatu fenomena dan keadaan.  

 1.6.1.  Berdasarkan hasil kajian ini diharapkan ia akan dapat membantu pihak pentadbir  

            sekolah  mengenal pasti amalan kepimpinan rasulullah yang sewajarnya  

           diamalkan bagi menyumbang kepada keberkesanan pentadbiran dan  

            kecemerlangan sekolah . 

 

             1.6.2  Berdasarkan kajian ini kita mengharapkan guru-guru besar dapat  

                        mengaplikasikan ciri-ciri kepimpinan Rasulullah dalam pentadbiranya di sekolah  

                        dengan  bersungguh-sungguh dalam setiap aspek bagi kemajuan sekolah. 

 

            1.6.3.  Diharapkan kajian ini juga dapat membantu mengenalpasti ciri kepimpinan  

                       rasulullah yang boleh menjadi pemangkin kometmen  guru terhadap tugasan  

                       harian  dan meningkatkan pristasi murid dalam pelajaran.  

                 

          .  1.6.4  Melalui kajian ini diharapkan ianya akan dapat menjadikan sekolah sebagai satu  

                       Institusi  penting bagi menyemai sifat-sifat yang mulia dan amalan  ajaran agama  

                       Islam yng mulia terhadap   pelajar, guru-guru dan masyarakat sekeliling bagi  

                        melahirkan generasi yang beriman dan berpegang teguh dengan ajaran Islam. 

1.7 Skop Kajian 

Kajian ini dijalankan kepada guru-guru  pendidikan Islam dan j-Qaf di lima 

puluh lima buah sekolah rendah di Daerah Pontian, Johor bagi menilai ciri-ciri 

kepimpinan Rasulullah yang ada diamalkan atau dilaksanakan oleh guru besar di 

sekolah masing-masing. Pengambilan ini adalah secara rawak.  

 

1.8 Batasan Kajian 

Memandangkan kajian ini dijalankan kepada responden yang terdiri daripada 

guru-guru pendidikan Islam di sekolah mereka untuk menilai guru-guru besar masing-

masing di  lima puluh lima buah sekolah rendah,  kaedah mengisi  borang kaji selidik  

perlu diperjelaskan secara terperinci sebelum mengisi orang tersebut agar tidak tersalah 

mengisinya.  Bagi memastikan borang-borang kaji selidik itu sampai ke tangan guru-

gurua pendidikan Islam dan memastikan borang tersebut itu dapat dipulangkan semula 

setelah diisi,  pihak penyelidik telah menguruskan sendiri penyerahan borang dan 

pengumpulan borang kaji selidik itu. Memandangkan persoalan kajian yang dijalankan 

ini berkaitan sikap dan tingkahlaku pemimpin di sekolah tersebut maka setiap kelakuan 

pemimpin itu dinilai  dari kacamata responden  terhadap kepimpinan guru besar mereka 

di sekolah dan bukan penelitian tingkah laku setiap individu guru besar itu sendiri dalam 

setiap masa.   

Selain dari itu, bahan rujukan yang berkaitan dengan kepimpinan Rasululah 

adalah terhad dan ini sedikit sebanyak memberi masalah kepada penyelidik. Namun 

begitu ianya dapat diatasi dengan membuat rujukan intensif terhadap buku-buku sirah 

nabawiyah bagi mengukuhkan kajian ini di samping penulisan penyelidikan yang 

terdahulu. 

1.9 Definasi Operasional 

Di dalam kajian ini terdapat beberapa istilah penting yang perlu penyelidik jelaskan. 

Takrifan ini adalah berdasarkan kepada tajuk kajian yang dibuat iaitu Pengamalan Ciri-

Ciri Kepimpinan Rasulullah  Dalam Kalangan Guru-Guru Besar. 

 

1.9.1 Pengamalan 

Pengamalan adalah dari kata dasar amalan. Di dalam kamus Dewan bahasa dan Pustaka 

(1994), amalan ialah sesuatu yang dilakukan atau dikerjakan atau sebagai sesuatu 

kebiasaan. Ianya juga boleh diertikan sebagai perbuatan yang baik atau kebajikan. 

             

             1.9.2  Ciri-Ciri  

Mengikut kamus Dewan (1994) ciri bermaksud sifat. Ciri-ciri bermaksud Sifat-sifat. 

Dalam kajian ini   ciri-ciri diertikan sebagai sifat-sifat kepimpinan Rasulullah.  

 

 

            1.9.3  Kepimpinan Rasulullah  

Di dalam kamus Dewan Bahasa dan Pustaka (1994), kepimpinan pula membawa 

maksud  keupayaan memimpin.  Memimpin pula membawa erti memegang tangan dan 

membawa berjalan menuju kesuatu tempat yang di sebut juga menuntun.  Kepimpinan 

juga bermaksud mengepalai atau mengetuai serta mengendalikan sesuatu orgenisasi, 

badan pertubuhan, pergerakkan atau segara.  Maksud Rasulullah di dalam kamus dewan 

(1994) menyatakan bahawa Rasulullah ialah Utusan Allah atau Pesuruh Allah iaitu 

Allah telah melantik Nabi Muhammad s.a.w. sebagai pesuruh Allah.   Kepimpinan 

Rasulullah pula  membawa maksud cara rasulullah memimpin umatnya dalam setiap 

bidang kehidupan sama ada dalam mentadbir dan menguru negara, keluarga dan 

masyarakat. 

            1.9.4. Guru besar-guru Besar. 

Dalam Kamus Dewan( 1994 guru besar ditakrifkan sebagai  ketua guru yang mengetuai 

atau mentadbir  sesebuah sekolah rendah . Menurut Abdul Ghani Abdulla, Abdul 

Rahman Abd Aziz, Mohammad Zohir Ahmad (2010), Guru Besar ialah Seorang 

pemimpin pendidik yang mengisi kedudukan dalam sekolah melalui kedudukan jawatan 

formal dan perlu membuat keputusan dan interpretasi berkaitan warga orgenisasi 

maupun msayarakat.  Dalam kajian ini guru besar di maksudkan sebagai pentadbir di 

sesebuah sekolah rendah. 

 

1.10 Rumusan 

Dalam kajian ini penyelidik membahagikan kepada lima bab. Bab pertama pada 

dasarnya adalah pengenalan kepada kajian dan masalah yang akan di kaji. Ini di 

tentukan di atas  tujuan dan dan objektif kajian. Soalan-soalan kajian yang di utarakan 

oleh penyelidik adalah menjurus kepada mencari jawapan yang mana ianya mendasari 

seluruh objektif kajian. 

Dalam bab dua pula penyelidik melihat sorotan kajian dan kerja penyelidikan yang 

berkaitan dengan cirri-ciri kepimpinan Islam serta apa yang dikatakan guru besar 

sebagai pemimpin di sekolah. Dan dalam bab ini penegasan sorotan kajian adalah 

kearah ciri-ciri kepimpinan Rasulullah itu sendiri. 

 

Dalam bab tiga menjurus kepada metodologi kajian. Ianya menjelaskan persoalan kerja, 

lokasi dan kaedah pengumpulan data dan analisis data. Semua data ini di kumpul 

melalui borang kaji selidik yang diedarkan. 

Dalam bab empat pula menjelaskan pendekatan kajian secara terperinci  tentang 

penyelidikan dan justifikasinya, termasuk  penerangan kepada konsep dalam kajian ini. 

Beberapa teknik untuk menganalisa data akan digunakan berasaskan kepada respon 

yang diterima dari responden. 

 

Dalam bab lima  akan menjelaskan tetang anilisis data secara terperinci. Penerangan 

dengan menggunakan jadual dan gambarrajah akan diberikan sebagai penjelasan 

terhadap data yang kumpulkan. Ianya berupa pembuktian tentang pengamalan cirri-ciri 

kepimpinan Rasulullah di sekolah dan hasil daripada analisa keseluruhan akan 

diterangkan dalam bab ini. 

 

Akhirnya kesimpulan kajian daripada keseluruhan bab dalam bentuk penemuan, kajian 

dan strategi  penambahbaikkan dan pemurnian semua proses penyelidikan yang 

dijalankan. Diterangkan juga implikasi dan penemuan kajian dan batasan kajian yang 

mungkin pengkaji lain tertarik untuk membuat kajian lanjutan bagi masa akan datang.   

